
BO‘LAJAK BOSHLANG‘ICH 
SINF O‘QITUVCHILARINI 
KASBIY-KREATIV 
KOMPETENSIYALARINI 
RIVOJLANTRISHNING O‘ZIGA 
XOS XUSUSIYATLAR
Khadicha Mukhamadiyeva Karomatovna
Pedagogika fanlari bo‘yicha falsafa doktori (PhD), dotsent,
Nizomiy nomidagi Toshkent davlat pedagogika universiteti,
Boshlang‘ich ta’lim pedagogikasi kafedrasi, Boshlang‘ich ta’lim fakulteti

Annotatsiya: Innovatsion-kreativlikka asoslangan ta’lim tizimi jamiyat rivojlanishini amalga oshirishning samarali vosita-
sidir. Bo‘lajak boshlang‘ich sinf o‘qituvchilarida kreativlikni rivojlantirish omillari ta’sirini baholash, ijodkorlikka asoslangan 
ta’limiy faoliyatni tashkil etishning metodik tizimini takomillashtirish, kreativlikka asoslangan pedagogik texnologiyalarni 
ishlab chiqish dolzarblik kasb etmoqda. Boshlang‘ich ta’limga bunday yondashuv shaxsga yo‘naltirilgan ta’lim strategiyasi 
talablariga mos ravishda bo‘lajak boshlang‘ich sinf o‘qituvchilarining kasbiy ko‘nikmalarini shakllantirish, ijodiy qobiliyatni 
rivojlantirishning pedagogik-psixologik xususiyatlarini aniqlashtirish alohida dolzarblik kasb etishini ko‘rsatadi. Shu nuqtai 
nazardan, maqolada kasbiy kreativlik tushunchasining mohiyati yoritilgan hamda bo‘lajak boshlang‘ich sinf o‘qituvchila
rining kasbiy-kreativlik kompetensiyasini rivojlantirishning o‘ziga xos xususiyatlari bayon etilgan.

Kalit so‘zlar: kreativ, kreativlik, kasbiy kreativ kompetensiya, innovatsion yondashuv, ta’lim sifati, kreativ tafakkur, 
yaratish, yangiliklarni amalga oshirish, ijod, ijodkorlik, ijodiy qobiliyat natijasi, konstruktiv original fikrlash, kreativlikni rivoj
lantirish tamoyillari.
Abstract: Education based on innovation and creativity is an effective means of implementing the development of society. 
Assessment of the influence of creativity development factors in future elementary school teachers, improvement of the 
methodical system of organizing educational activities based on creativity, and development of pedagogical-psycholog-
ical features of creative ability development in accordance with the requirements of the individual-oriented educational 
strategy are becoming more relevant. From this point of view, the essence of the concept of professional creativity is 
explained in the article, as well as the specific features of developing the professional-creative competence of future 
elementary school teachers.

Key words: creative, creativity, professional creative competence, innovative approach, quality of education, creative 
thinking, creation, implementation of innovations, creativity, result of creative ability, constructive original thinking, princi-
ples of creativity development.
Аннотация: Образовательная система, основанная на инновациях и креативности, является эффективным 
инструментом реализации развития общества. Оценка влияния факторов развития креативности у будущих учи-
телей начальных классов, совершенствование методической системы организации образовательной деятель-
ности, основанной на творчестве, разработка педагогических технологий, ориентированных на креативность, 
приобретает особую актуальность. Такой подход к начальному образованию, соответствующий требованиям 
стратегии личностно-ориентированного обучения, подчеркивает важность формирования профессиональных 
навыков у будущих учителей начальных классов, а также выявления психолого-педагогических особенностей 
развития творческих способностей. С этой точки зрения в статье раскрыта сущность понятия профессиональной 
креативности, а также изложены особенности формирования профессионально-креативной компетентности 
будущих учителей начальных классов.

Ключевые слова: креатив, креативность, профессиональная креативная компетентность, инновационный 
подход, качество образования, креативное мышление, создание, внедрение новшеств, творчество, результат 
творческих способностей, конструктивное оригинальное мышление, принципы развития креативности.

KIRISH
Mamlakatimizda ta’lim-tarbiya tizimini yangi bosqichga ko‘tarish, pedagog kadrlar tayyorlash sifatini ilg‘or 

xalqaro standartlar asosida takomillashtirish, pedagogik kasbga qiziqishi yuqori bo‘lgan yoshlarni aniqlash 
hamda ularni maqsadli tayyorlab va tarbiyalab borishning uzluksiz tizimini joriy qilish, sohada ta’lim, ilm-fan va 
ishlab chiqarish uyg‘unligini ta’minlash orqali ta’lim sifatini yaxshilash, raqobatbardosh kadrlar tayyorlash, ilmiy 
va innovatsion faoliyatni samarali tashkil etish ustuvor vazifalar etib belgilandi.

Prezidentimiz tomonidan: “Ta’lim sifatini oshirish – Yangi O‘zbekiston taraqqiyotining yakka-yu yagona 
to‘g‘ri yo‘lidir! Shu bois, 2023-yildan maktab ta’limini xalqaro ta’lim dasturlari asosida butunlay isloh qilishni 
boshlaymiz. Bu ishlarni tizimli yo‘lga qo‘yish, yangi darsliklarni ishlab chiqish, ilg‘or ta’lim standartlari va metodi-
kalarini joriy etish uchun alohida ilmiy institut va laboratoriyalar tashkil qilinadi. Milliy o‘zligimiz timsoli, ma’navi-
yatimiz asosi bo‘lgan ona tilimizga e’tibor yanada kuchaytiriladi”, – deb ta’kidlandi.

Demak, bugungi kun o‘qituvchilari ta’lim-tarbiya ishlarida faol qatnashar ekanlar, ular o‘z faoliyatlarini 
zamon bilan hamohang tarzda tashkil etishlari talab etiladi.

Shuningdek, umumta’lim muassasalarida faoliyat ko‘rsatayotgan boshlang‘ich sinf o‘qituvchilari umumiy 
va maxsus kompetensiyalarga ega bo‘lishi hamda o‘z faoliyatida ijodkorlik qobiliyatlarini namoyon eta olishi 
lozim.

Bolalar iqtidori, kreativ qobiliyatlarini rivojlantirish, boshlang‘ich sinf o‘quvchilari kreativligining tarkibiy 
asoslarini belgilash, motivatsion va ilmiy-metodik yondashuvlarning imkoniyatlarini takomillashtirish – bo‘lajak 
pedagogning kasbiy-ijodiy mahoratiga ko‘p jihatdan bog‘liqdir. Shu bilan bir qatorda, bo‘lajak boshlang‘ich sinf 
o‘qituvchilarida kreativlikni rivojlantirish omillari ta’sirini baholash, ijodkorlikka asoslangan ta’limiy faoliyatni 
tashkil etishning metodik tizimini takomillashtirish, kreativlikka asoslangan pedagogik texnologiyalarni ishlab 
chiqish dolzarblik kasb etmoqda.

MAVZUGA OID ADABIYOTLAR SHARHI
Boshlang‘ich ta’limga bunday yondashuv shaxsga yo‘naltirilgan ta’lim strategiyasi talablariga mos ravishda 

kasbiy ko‘nikmalarni shakllantirish, ijodiy qobiliyatni rivojlantirishning pedagogik-psixologik xususiyatlarini 
aniqlashtirish alohida dolzarblik kasb etishini ko‘rsatadi. Bo‘lajak boshlang‘ich sinf o‘qituvchilarining kreativlik 
sifatlariga ega bo‘lishi ularning shaxsiy qobiliyatlari, tabiiy va ijtimoiy quvvatini kasbiy faoliyatni sifatli, samarali 
tashkil etishga yo‘naltiradi. Shuningdek, o‘quv va tarbiya jarayonlarini tashkil etishga an’anaviy yondashishdan 
farqli, yangi g‘oyalarni yaratish, bir qolipda fikrlamaslik, o‘ziga xoslik, tashabbuskorlik, noaniqlikka toqat qilmas-
likka yordam beradi.

Binobarin, kreativlik sifatlariga ega pedagog kasbiy faoliyatini tashkil etishda ijodiy yondashish, yangi – 
o‘quvchilarning o‘quv faoliyati va shaxsiy sifatlarini rivojlantirishga xizmat qiladigan g‘oyalarni yaratishda faollik 
ko‘rsatish, ilg‘or pedagogik yutuq va tajribalarni mustaqil o‘rganish, shuningdek, hamkasblar bilan pedagogik 
yutuqlar xususida doimiy, izchil fikr almashish tajribasiga ega bo‘lishga e’tibor qaratadi.

Alohida qayd etish joizki, har bir shaxs tabiatan kreativlik qobiliyatiga ega. Kreativlik (lotincha create – 
yaratish, creative – yaratuvchi, ijodkor) – individning yangi g‘oyalarni ishlab chiqarishga tayyorligini tavsiflovchi 
hamda mustaqil omil sifatida iqtidorlilik tarkibiga kiruvchi ijodiy qobiliyati ma’nosini ifodalaydi.

Shaxsning kreativligi uning tafakkurida, muloqotida, his-tuyg‘ularida, muayyan faoliyat turlarida namoyon 
bo‘ladi. Kreativlik shaxsni yaxlit holda yoki uning muayyan xususiyatlarini tavsiflaydi. Shuningdek, kreativlik 
iqtidorning muhim omili sifatida aks etadi. Qolaversa, kreativlik zehni o‘tkirlikni belgilab beradi. Mazkur tushun-
chaning turli nuqtai nazarlarga asoslangan talqinlari mavjud. Falsafada kreativlik – biror yangi narsani yaratish 
yoki qandaydir usullar asosida yangilikni amalga oshirish, muammoni hal etishning yangi yechimlari, yangi 
metod yoki vosita, yangi san’at asari sifatida talqin etiladi. Psixologik nuqtai nazardan kreativlik ko‘proq ijodga 
umumiy qobiliyatlilik bilan aloqadorlikda talqin qilinadi. Hozirda mazkur atama original yechimlarni izlab topish, 
nostandart harakatlarni amalga oshirishga tayyorlik ma’nosini ifoda etadi. Psixologiyada kreativlik deganda 
“yangi g‘oya, yechim, metodlar, nazariyalar yoki qandaydir faoliyatning yangi mahsulini ishlab chiqish” tushuni-
ladi.

Kreativlikning mohiyatini aniqlash va bayon etishga doir ilmiy izlanishlar jarayonida ijodkorlik nazariyasi yoki 
ijodkor shaxsni rivojlantirish nafaqat xorijlik, balki respublikamiz olimlarida ham qiziqish uyg‘otganligi aniqlandi.

Jumladan, Z. Nishonova o‘quvchilarda mustaqil-ijodiy fikrlashni shakllantirish nuqtai nazaridan kreativlikni 
divergent va konvergent tafakkur bilan bog‘liqlikda talqin etgan. P. Ergashev, G. Gozibekova, G. Baykunuso-
valar kreativlikni yuksak ijodiy qobiliyatlar natijasi sifatida talqin qilishgan. Ularning fikricha, shubhasiz, yuksak 
ijodiy qobiliyatlar qandaydir yagona va hatto bir necha omilning emas, balki pedagogik-psixologik shart-sha-
roitlarning kattagina kompleksi mahsulidir.

Kreativlikka doir ilmiy izlanishlar tahlili shuni ko‘rsatadiki, ko‘plab manbalarda kreativlik noyob hodisa 
sifatida tushuniladi. Zamonaviy ilmiy ishlarda esa kreativlikni individning intellektual va shaxsiy xususiyatlari 
majmui sifatida talqin qilish tendensiyasi kuzatiladi. Fikrimizcha, psixologik nuqtai nazardan, kreativlik tushun-
chasiga quyidagicha izoh berish maqsadga muvofiq: “Kreativlik – shaxs va jamiyat qiziqishlari bilan bog‘liqlikda 
o‘zgaruvchan ijtimoiy-madaniy shart-sharoitlar doirasiga taalluqli vazifalarni hal etishda insonning konstruktiv 
va original fikrlashga tayyorligidir.”

TADQIQOT METODOLOGIYASI
Muammoga doir manbalar tahlili natijasida boshlang‘ich sinf o‘qituvchilarida kasbiy kreativlik kompetensi-

yasini rivojlantirishning quyidagi omillarini ko‘rsatish mumkin:
•	 ijod kishilari bilan muloqotga kirishish va mustaqil, asosli fikr mavjudligi;
•	 o‘z hissiyotlarini ifoda eta olish va o‘quvchilarga ham shunday imkoniyatni yaratish (bolaning emotsional 

kechinmalari qadrlanishi lozim);
•	 o‘quvchilarning qiziqishiga ko‘ra mashg‘ulotlar orqali ularni ijodkorlikka yo‘naltirish (san’at asarlarini 

sahnalashtirish jarayonida rollarni ijro etishda bolaning ijodiy faoliyat turini tanlashga o‘rgatish);
•	 ta’lim jarayonida tadqiqotchilik faoliyatiga ijobiy munosabatda bo‘lishni kundalik kasbiy zaruratga aylan

tirish.
Pedagogikada kreativlik insonning “ijodga qobiliyatliligi” sifatida qabul qilinib, intellektning rivojlanish dara-

jasi bilan aloqadorlikda tahlil qilinadi. Jumladan, A. Aripdjanova oliy ta’lim muassasalari pedagoglari tarkibining 
kreativ salohiyatini rivojlantirish bilan bog‘liq holda kreativlik tushunchasining mohiyatini quyidagi tarzda bayon 
etgan: “maqbul imkoniyatlarni safarbar etish orqali, shaxsni muammoni qabul qilish, yangi, noodatiy mahsulot 
yaratish qobiliyati”. I. Ibragimovaning fikricha, kreativlik – shaxsning yaratuvchanlik, ijodkorlik xususiyatlari 
bilan bog‘liq ko‘nikmalar majmui sifatida namoyon bo‘ladi. Kreativlik o‘z ichiga muammolarga nisbatan yuqori 
darajadagi sezgirlik, intuitsiya, natijalarni oldindan ko‘ra bilish, fantaziya, tadqiqotchilik va refleksiyani qamrab 
oladi. Kreativ pedagogika yoki kreativlikka asoslangan pedagogika deganda istalgan o‘quv fani doirasida 
qo‘llash mumkin bo‘lgan ijodiy qobiliyatlarni rivojlantirishga yo‘naltirilgan pedagogik bilimlar sohasi tushuniladi. 
Sh. Sharipov o‘quvchilarning kasbiy ijodkorligi uzviyligini tadqiq etish asosida ijod – insonning fan, texnika, 
ishlab chiqarish, madaniyat va boshqa sohalarda ijtimoiy ahamiyatga ega bo‘lgan yangilik yaratishi bilan bog‘liq 
murakkab psixologik jarayondir, degan xulosaga kelgan.

TAHLIL VA NATIJALAR
O‘qituvchilarda kreativlikni rivojlantirish nuqtai nazaridan ijod – o‘quvchilarning xohish-istaklari, ehtiyojlari 

hamda ularga ta’lim-tarbiya berish maqsad va vazifalariga mos, qulay ta’lim muhitini tashkil etishga doir o‘qi
tuvchining yaratuvchanlik va izlanishli-tadqiqotchilik faoliyatidir.

Ijodkorlik – individning ijodkorlik qobiliyati, noodatiy fikrlarni o‘ylab topish, an’anaviy fikrlash doirasidan 
chetlashish, muammoli masalalarni tezda hal etish qobiliyatidir. U yangi g‘oyalarni yaratishga doimo tayyorlik 
bilan tavsiflanadi va qobiliyat tuzilmasi komponenti bo‘lib hisoblanadi.

O‘zbekiston Milliy ensiklopediyasida ijodkorlik tushunchasiga “ijodkor ishi, ijodkorga xos faoliyat; yaratuv
chilik” tarzida qisqa ta’rif berilgan.

Pedagogik ensiklopedik lug‘atda “Ijodiy faoliyat – sifat jihatdan yangini yaratishga doir inson yoki jamoaviy 
faoliyat shakli. Ijodiy faoliyatning zaruriy sharti fikrning egiluvchanligi, tanqidiylik, idrok etishning yaxlitligida aks 
etadi”, deb izoh berilgan.

Mazkur lug‘atda “ijod” va “ijodkorlik” tushunchalariga alohida ta’rif berilmagan.
Falsafiy, pedagogik-psixologik adabiyotlarda “ijodkorlik” original, takrorlanmaydigan, ijtimoiy-tarixiy noyoblik 

bilan ajralib turuvchi faoliyat turi sifatida e’tirof etiladi. Til ta’limi nuqtai nazaridan bo‘lajak boshlang‘ich sinf o‘qituv
chilarida kasbiy kreativlikni rivojlantirish tushunchasini quyidagicha ta’riflash mumkin: o‘qituvchining o‘quv
chilarni ijodkorlikka undovchi turli o‘quv topshiriqlarini bajarish, vaziyatlarni hal etishda noodatiy yondashuvni 
shakllantirish, yangi g‘oya va nuqtai nazarlarni erkin ifoda etish, fikrning egiluvchanligi va tasavvurning boyligini 
shakllantirishga, innovatsion texnologiyalardan oqilona foydalanish orqali o‘quvchilarda tanqidiy-mulohazali 
fikrlash malakalarini rivojlantirishga yo‘naltirilgan ijodiy faoliyati.

Mavzu doirasidagi manbalar tahlili natijasida boshlang‘ich sinf o‘qituvchilarida kasbiy kreativlikni rivojlanti-
rishning muhim tamoyillari sifatida quyidagilarni ko‘rsatish mumkin:
•	 ta’limiy faoliyatni ilmiy-metodik jihatdan maqsadga yo‘naltirilgan izchil va tizimli ravishda tashkil etish;
•	 o‘quv-tarbiya jarayoniga majmuaviy yondashish;
•	 o‘qitishda tizimlilik va talaba shaxsiga yo‘naltirilganlikni ta’minlash
•	 har bir mashg‘ulotga ijodkorlik bilan yondashish. 

“Kreativlik” va “ijodkorlik” tushunchalarining semantik qobig‘ida sezilmas darajada farqlanish mavjud. Ijodiy 
jarayon muallifning ilhomiga, uning qobiliyatlariga, amal qiladigan an’analarga asoslanadi. Kreativ jarayon haqida 
gapiradigan bo‘lsak, uning asosiy tarkibiy qismi pragmatik elementga aylanadi, ya’ni nima uchun, kim uchun, 
qanday qilib va aynan nimani yaratish zarurligini tushunish lozim. Ijodkorlik har doim birlamchi va fundamentaldir. 
Kreativlik – ijodkorlikni amalga oshirish texnologiyasi sifatida izohlanadi. Biroq ijodiy mahsulotda u pragmatik 
maqsadga bo‘ysunadi.

Kreativliksiz ijodkorlik bo‘lishi mumkin emas. Kreativlik – shaxsning intellektual rivojlanishiga yo‘naltirilgan 
bo‘lib, bu ikki tushuncha o‘rtasida tenglik belgisini qo‘yish mutlaqo to‘g‘ri emas. Deyarli har doim ijodiy faoliyat 
haqida gapirganda, biz ushbu faoliyat mahsulotini – rasm, she’r yoki mustaqil g‘oya bo‘lishidan qat’i nazar 
– nazarda tutamiz. Shu bilan birga, o‘zbek tilida “kreativlik” mahsulotlarini “ijodkorlik” deb atash odat tusiga 
kirgan. Ya’ni bu atama shaxs doirasidan tashqariga chiqib, faoliyat natijalariga o‘tayapti.

“Ijodkorlik” atamasiga esa bunday o‘tish mumkin emas.
“Kreativlik” atamasini o‘zbek tiliga “ijodkorlik” deb tarjima qilishda ifodalanishi mumkin bo‘lgan mazmundan 

ko‘ra aniqroq ma’noga ega. Ijodkorlik haqida gapirganda, biz shaxsning atrof-muhitning fenomenal va semantik 
mohiyatini, ob’ektiv haqiqatni sub’ektiv bilish jarayonini nazarda tutamiz. Bu – moddiy mahsulot yaratish haqida 
emas. Kreativlik jarayonining natijasi – shaxsni shakllantirish, noyob mikrokosmosni yaratish, insonning indi-
vidual psixikasi va ruhidir. O‘quvchilarda kreativlikni rivojlantirish nazaridan ijod – bolalarning xohish-istaklari, 
ehtiyojlari hamda ularga ta’lim-tarbiya berish maqsad va vazifalariga mos, qulay ta’lim muhitini tashkil etishga 
doir yaratuvchanlik va izlanishli-tadqiqotchilik faoliyatidir.

Ijodkorlik – individning ijodkorlik qobiliyati, noodatiy fikrlarni o‘ylab topish, an’anaviy fikrlash doirasidan 
chetlashish, muammoli masalalarni tezda hal etish qobiliyatidir. U yangi g‘oyalarni yaratishga doimo tayyorlik 
bilan tavsiflanadi va qobiliyat tuzilmasi komponenti bo‘lib hisoblanadi. O‘zbekiston Milliy ensiklopediyasida 
ijodkorlik tushunchasiga “ijodkor ishi, ijodkorga xos faoliyat; yaratuvchilik” tarzida qisqa ta’rif berilgan. Peda-
gogik ensiklopedik lug‘atda “Ijodiy faoliyat – sifat jihatdan yangini yaratishga doir inson yoki jamoaviy faoliyat 
shakli. Ijodiy faoliyatning zaruriy sharti fikrning egiluvchanligi, tanqidiylik, idrok etishning yaxlitligida aks etadi”, 
deb izoh berilgan. Mazkur lug‘atda “ijod” va “ijodkorlik” tushunchalariga alohida ta’rif berilmagan. Yuqoridagi 
fikrlar asosida ta’kidlash lozimki, ijodiy faoliyatni amalga oshirish uchun, ayniqsa bo‘lajak boshlang‘ich sinf 
o‘qituvchisida, kreativ potensial bo‘lishi lozim. Shaxsning kreativlik potensiali uning umumiy xususiyati sifatida 
namoyon bo‘ladi. U – ijodiy faoliyatning dastlabki sharti va natijasi sanaladi. Mazkur sifat shaxsning o‘z-o‘zini 
namoyon qilish layoqatiga egaligini va tayyorligini ifodalaydi. Qolaversa, kreativ potensial negizida har bir 
shaxsning shaxsiy qobiliyatlari, tabiiy va ijtimoiy quvvati yaxlit holda namoyon bo‘ladi. Kreativ potensial bilish 
jarayoniga yo‘naltirilgan ijodkorlik bilan chambarchas bog‘liq bo‘lib, an’anaviy tafakkurdan farqli ravishda tafak-
kurning tezkorligi va egiluvchanligida, yangi g‘oyalarni yaratish qobiliyatida, shuningdek, shaxs xarakteriga xos 
jihatlarda – bir qolipda fikrlamaslik, o‘ziga xoslik, tashabbuskorlik, noaniqlikka toqat qilish, zakovatlilikda aks 
etadi.

Bo‘lajak boshlang‘ich sinf o‘qituvchisining kreativlik kompetensiyasini rivojlantirishda uning muayyan 
muammolarni hal qilishga intilishi, kichik ilmiy-tadqiqotlar olib borishi va bu jarayonga qiziqish doirasi bir xil 
bo‘lgan kasbdoshlari bilan o‘zaro ijodiy hamkorlikni yo‘lga qo‘yishi muhim ahamiyat kasb etadi.

Demak, bo‘lajak boshlang‘ich sinf o‘qituvchilarda kreativlikni rivojlantirish uchun ularda kreativ tafakkurni 
takomillashtirish lozim. Fikrimizcha, kreativ tafakkurga ega o‘qituvchilar quyidagi jihatlari bilan ajralib turishlari 
kerak:
•	 boshqa o‘qituvchilarning xayollariga kelmagan g‘oyalarni ilgari surish;
•	 o‘zini namoyon etishning o‘ziga xos uslubini tanlash;
•	 yechimi ochiq qolgan vazifalarni noodatiy usulda hal etishga intilish;
•	 dalillardan ko‘ra g‘oyalarni muhokama qilishni afzal ko‘rish;
•	 muammo yechimini topishda noan’anaviy yondashuvni tanlash;
•	 kundalik faoliyatda ijodkorlikni kasbiy zaruratga aylantirish;
•	 faoliyat natijasida ijodiy mahsulot yaratish.

XULOSA VA TAKLIFLAR
Boshlang‘ich sinf o‘quvchilarining kreativ faolligi quyidagi shaxsiy xususiyatlarni o‘zida aks ettiradi: yangi 

bilimlarni o‘zlashtirishga barqaror motivlarning shakllanganligi, bilish jarayoniga ijobiy emotsional yo‘nalganlik, 
o‘quv vazifalarini hal etishda odatiy o‘quv harakati usullarini bartaraf etishga intilish, muammo yechimining 
nostandart metod va usullarini izlash, o‘quv-bilish faoliyatidagi qat’iylik hamda ijodiy bilish faoliyatining nati-
javiyligi. Mavjud ilmiy-metodik manbalar tahlili asosida bo‘lajak boshlang‘ich sinf o‘qituvchilarining kreativligini 
shakllantirishda quyidagi mezonlarni ko‘rsatish mumkin: motivatsion-emotsional, irodaviy, kognitiv, faoliyatli-
ijodiy.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

276

2025-yil, iyul, №7-son

Motivatsion-emotsional mezon ko‘rsatkichlari: faoliyatda ishtirok etish istagi, onglilik, ko‘proq bilishga 
intilish, ijobiy emotsional holat, ishtiyoq, faoliyatdan qoniqish hissi. Irodaviy mezon ko‘rsatkichlari: qat’iylik, 
bilishga yo‘nalganlik, jur’atlilik. Bilishga doir mezon ko‘rsatkichlari: mo‘tadillik, moslashuvchanlik, ishchanlik, 
fikrlashning individual o‘ziga xosligi. Faoliyatli-ijodiy mezon ko‘rsatkichlari: jadallik, ijodiy bilish faoliyatining nati-
javiyligi.

Xulosa o‘rnida ta’kidlash lozimki, bo‘lajak boshlang‘ich sinf o‘qituvchilarining kreativ faoliyatini shakllantirish 
jarayoni quyidagi texnologik bosqichlarga asoslanishi zarur: motivatsiyani faollashtirish, ijodiy muhit yaratish, 
ijodiy tavsifdagi o‘quv-kasbiy vazifalarni qo‘llashda tabaqalashtirilgan yondashuv, refleksiya, texnik va metodik 
ta’minotni tashkil etish, hamda tayyorlovning barcha bosqichlarida kreativ salohiyatni rivojlantirishning o‘ziga 
xosliklarini hisobga olish. Bu omillar ushbu faoliyatning samaradorligini ta’minlaydi.

